
LIL NINU CREMONA

FL-AKKADEMJA LI SARITLU FIL-“B.l."*

VICTORIA, GHAWDEX, 28. 5. 1960
Ta’ SAC. M.A. APAé

Id-dalma li ssewwed fil-qiegh ta’ Kalipsu
Li sserrep taht Artna, mill-kotra minsija
Zmien ilu f’difrejhg hakmitna bis heda
Maghquda mad-dhahen gholjin tal-Ggantija.

U saitan lejl li ra tant sjuf ghaddejia
. Bla kwiekeb sbieh ma’ qamar lewn fidden
" Ix-xtiewi tkarkar wahda wara l-ohra,

U xaqq ta’ dawl ma jidher minn imkien.

Kien gensna ghaddej b’idejh ’il fuq mghollija
Bhal mewg ta’ bahar 1i ma jixjieh qatt,
Itenni l-innu ta’ hakmiet garrieqa.

Fil-waqt i donnu m’hu mismugh minn hadd.

Narah icaréar demm ma’ dmugh imhallat,
Quddiem l-allat 1i ma jarawx hlief dlam,

Ma jisimghux hlief skiet ta’ hemda mejta;
Qlubhom ma thennx, ghax mhix hlief gebel samm,

U kif ta’ Sawlu d-dalma tbiddlet £'dija
Bid-dawl ta’ Xemx is-sewwa_hekk ukoll
Nisthajjel dalmet gensna tghib misthija
X’hin b’heffa Isienu f’'safa beda jholl.

Hawn dija gdida griet mal-gzeijer taghna
" Kif griet mal-hbit ta’ mirkeb ir-Razul

U z-zghazagh hutna ghannew il-gmiel tal-ghana
Imzejna b’gizimin fix-xaghar mahlul.

U haddret i-Art fil-gmiel ta’ hajja rZina
Bhal zonqra ghammiela £'nofs bahar bejjien
Li fugha tkellem kull ghasfur tal-ghana
Bil-gmiel u l-qawwa ta’ l-ishah ilsien.

*

Il-lum quddiem twemmin ta’ elfejn sena
Nisma’ dal-gens f’ilsien idoqq sabih;

Marbut fi hsieb u qalb wahdana hienja
Biex joghla 'l fuq mill-mewg hafif tar-rih.

Hemmhekk itenni radd il-hajr tal-ghotja

Li dawl fegg f'nofsna, zmien bid-dlam miksija,
Li keliu jsaffi d-difs ¢kejkna taghna

u jisqi l-ghasel tal-kelmiet Maltija.

U b’qawwa jsahhah bhas-swar li jdawruna,
Li bhall-gholjiet jgholling 'l fuq miil-art ;
Hodor fit-tama bhall-ghel'eqi taghna

Lesti biex izejnuha lkoll bil-ward.

#

Hawn tfal imbissma, ferhanin, godlija,
Iqaéétu l-frieghi, sfieq ta’ rand u lug,
Hfief bhall-ghefiered jersqu lejn dawl artna
Li m'nn ta’ l-ewwel gholla gichna 'l fuq.-

U bil-kuruna dejjem thaddar f’:dhom
Jinkurunawh, biex ma jintesa qatt :

U z-Zminijiet gejjiena tisma’ l-ghajta
U twiegeb b’iehen wiehed lil kulhadd :

Mhux flien barrani li ma jaf hadd demmuy,
Mhux Melkart, Giove, Astarte jew Mammong ;
Izds kien huna, bidu u sies ta’ qawws,

Gieh ilsien artna — kien Anton Cremona,

Xaghra, 28. 5. 1960.

